
Dikjarazzjoni bil-miktub dwar il-bżonn ta' monitoraġġ u infurzar imtejbin tad-direttiva 
dwar il-ħarsien ta' annimali miżmuma għal skopijiet ta' biedja b'mod partikolari 
rigward it-tnittif tal-wiżż

Il-Parlament Ewropew,

–  wara li kkunsidra l-Protokoll dwar il-protezzjoni u l-benesseri tal-annimali, anness mat-
Trattat ta' Amsterdam tal-1997,

– wara li kkunsidra l-Artikolu 3 tad-Direttiva 98/58/KE tal-Kunsill u tal-Parlament 
Ewropew tal-20 ta' Lulju 1998 dwar il-ħarsien ta' annimali miżmuma għal skopijiet ta' 
biedja,

– wara li kkunsidra l-Artikolu 116 tar-Regoli ta' Proċedura tiegħu,

A. billi t-tnittif ta' wiżż li jkun għadu ħaj għandu jitqies li qed jikkawża uġigħ u tbatija 
irraġonevoli lill-annimali, u billi l-infurzar tad-direttiva dwar il-ħarsien tal-annimali 
miżmuma għal skopijiet ta' biedja għandu jiġi kkunsidrat bħala insuffiċjenti,

B. billi t-tnittif ta' annimali ħajjin huwa fi vjolazzjoni ċara tad-direttiva dwar il-ħarsien tal-
annimali miżmuma għal skopijiet ta' biedja, il-Protokoll għall-protezzjoni u l-benesseri 
tal-annimali, u l-Konvenzjoni Ewropea għall-Protezzjoni tal-Annimali li jinżammu għal 
skopijiet kummerċjali, CETS Nru 087,

1. Jitlob lill-Kummissjoni u lill-Kunsill biex jieħdu azzjoni sabiex iwaqqfu b'mod immedjat 
it-tnittif tal-wiżż li jkun għadu ħaj;

2. Jitlob lill-Kummissjoni u lill-Kunsill biex jiżguraw li l-Istati Membri qed jinfurzaw id-
direttiva dwar il-ħarsien tal-annimali miżmuma għal skopijiet ta' biedja u qed jużaw 
sanzjonijiet u mekkaniżmi ta' kontroll xierqa għal dan l-iskop;

3. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill, lill-Kummissjoni u lill-parlamenti tal-Istati Membri.


